
राजकीय महाविद्यालय सलूणी में मनाया गया हिंदी दिवस
दिनांक: 14–09–2024
स्थान: सलूणी 

 आज दिनांक 14–9–2024 को राजकीय महाविद्यालय सलूणी में हिंदी दिवस समारोह का आयोजन काफ़ी उत्साह तथा उमंग के साथ किया गया। इस उपलक्ष्य पर 13 सितंबर 2024 को निबंध लेखन प्रतियोगिता तथा प्रश्नोत्तरी छंटनी परीक्षा का आयोजन किया गया तथा आज 14 सितंबर 2024 को भाषण प्रतियोगिता ,कविता पाठ तथा प्रश्नोत्तरी प्रतियोगिता का आयोजन किया गया। जिसमें भाषण प्रतियोगिता में रजनी तृतीय वर्ष प्रथम स्थान पर, रंजना बी कॉम प्रथम वर्ष द्वितीय स्थान पर, भूमिका प्रथम वर्ष  तृतीय स्थान पर रहे । कविता पाठ में प्रथम स्थान पर कोमल तथा द्वितीय स्थान पर मनीष रहे ।प्रश्नोत्री प्रतियोगिता में मनीष तथा रजनी की टीम प्रथम ,काजल तथा कोमल की टीम द्वितीय और निशा देवी, शाइना,तथा स्मृति और वर्षा की टीमें संयुक्त रूप से तृतीय स्थान पर रहे। समारोह में मुख्य अतिथि एस डी एम सलूणी नवीन शर्मा रहे । इस अवसर पर नवीन शर्मा जी ने अपने वक्तव्य में विद्यार्थियों को अवगत कराया की हिंदी विश्व में तीसरी सबसे अधिक बोली जाने वाली भाषा है न सिर्फ भारत बल्कि मॉरीशस और अन्य दक्षिणी एशियाई देशों में हिंदी बोली और समझी जाती है इसी कारण हिंदी आज एक समावेशी भाषा के रूप में विकसित हुई है ।जो वैश्वीकरण के इस युग में सभी देशों को जोड़ने का काम कर रहा है । 
महाविद्यालय के प्राचार्य डॉक्टर मोहिंदर कुमार सलारिया ने सभी को हिंदी दिवस की हार्दिक शुभकामनाएं दी तथा हिमाचल प्रदेश विश्वविद्यालय के द्वारा आगामी अक्टूबर नवंबर महीने में आयोजित होने वाली अंतर महाविद्यालय प्रतियोगिताओं के वर्ग एक के अंतर्गत आयोजित प्रतियोगिताओं में अधिक से अधिक महाविद्यालय का प्रतिनिधित्व करने के लिए कहा। 
 हिंदी की सहायक आचार्या पिंकी देवी ने बच्चों को हिंदी के महत्व के बारे में बताया ।इस अवसर पर सहायक प्राध्यापक दिनेश कुमार , डॉ सौरभ मिश्रा,सहायक प्राध्यापक गुरदेव सिंह, सहायक प्राध्यापक शुभम डोगरा ने सभी प्रतियोगिताओं को करवाने में अपनी महत्वपूर्ण सहभागिता निभाई तथा निर्णायक मंडल की भूमिका निभाई। 




छायाचित्र व  मीडिया कवरेज

